
   Қылмыстық істер бойынша құқықтық көмек халықаралық ынтымақтастықтың пәрменді 
институты ретінде аралас реттеуді қажет етеді: ұлттық заңнамалар нормалары мен 
халықаралық құқық нормалары басшылыққа алынады. Ары қарай  біз осы құқықтық 
институттың кейбір жалпы  және арнайы сұрақтарының Қазақстан Республикасында қалай 
шешілетініне тоқтаймыз. 

Қазақстан Республикасының Қылмыстық-процестік кодексiнің 2 бабының  1 
тармақшасында   «Қазақстан Республикасының Конституциясы Қазақстан Республикасының 
бүкiл аумағында жоғары заңдық күшке ие және тiкелей қолданылады. Осы Кодекстің 
қағидалары мен Қазақстан Республикасының Конституциясы арасында қайшылықтар болған 
жағдайда Қазақстан Республикасы Конституциясының ережелерi қолданылады» делінген[1]. 
Бұдан қылмыстық-құқықтық саланың реттелу ерекшеліктерін көруге болады. Екінші 
жағынан алғанда, аталған Кодекстің 2 бабының  3 тармақшасында  « Қазақстан 
Республикасы ратификациялаған халықаралық шарттар осы Кодекс алдында басымдыққа ие 
және, халықаралық шартта оны қолдану үшiн заң шығару талап етілетіндігі туындайтын 
жағдайларды қоспағанда, тiкелей қолданылады» деп айтылады. Осыдан қылмыстық істер 
бойынша құқықтық көмек көрсету кезінде ұлттық және халықаралық құқық нормаларының 
қандай жағдайда қайсысы қолданылатындығы  көрініп тұр. Ереже нақты, сұрақ тудырмайды.  

Ал Ресей Федерациясының Қылмыстық-процестік кодексiнде  басқа жағдай орын алған. 
Кодекстің 1 бабының  3 тармақшасында «халықаралық құқықтың жалпытанылған 
қағидалары мен нормалары және Ресей Федерациясының халықаралық келісімдері  Ресей 
Федерациясының қылмыстық сот өндірісін реттейтін заңнамаларының құрамдас бөлігі 
болып табылады» делінген[2]. Бұл ұстаным ұлттық құқық нормаларына басымдық бере 
отырып, халықаралық келісімдерде  бекітілген халықаралық құқық нормаларына бланкеттік 
сипат береді. Олар ұлттық қылмыстық заңнамаға кіруге тиіс екендігін меңзейді. Осы бапта 

http://www.mk.ru/science/2018/02/07/mask-otpravil-teslu-na-falcon-heavy-na-milliony-let-v-kosmos.html
http://www.mk.ru/science/2018/02/07/mask-otpravil-teslu-na-falcon-heavy-na-milliony-let-v-kosmos.html
http://adilet.zan.kz/kaz/docs/K950001000_#z0

бекітілген мына үстемдік туралы ереже пікірталас туғызады: «Егер Ресей Федерациясының 
халықаралық келісімімен РФ ҚПК-де қарастырылғаннан басқа ережелер бекітілген болса, 
онда халықаралық келісімнің  ережелері қолданылады». 

Кейбір зерттеушілердің ойынша, ресейлік қылмыстық процестік заңнан халықаралық 
келісімдердің барлығы бірдей және барлық жағдайда үстем бола бермейді. Мысалы, Калугин 
А.Г. мен Шенкевич В.Д. Ресей Федерациясының «Ресей Федерациясының халықаралық 
келісімдері туралы» федералдық заңының 15 бабының бірінші тармақшасына сілтеме жасай 
отыра, егер РФ ҚПК-і мен халықаралық келісім арасында коллизия туындаған болса, онда 
тек ратификацияланған  халықаралық келісімдерге ғана үстемдік беріледі деп ұйғарады[3]. 
ҚПК-інің нормалары үкіметаралық келісімдер мен атқарушы биліктің федералдық 
органдарының ведомствоаралық сипаттағы келісімдерінен жоғары тұратынымен келісу 
керек.                            

Құқықтық көмектің сұрақтары ұлттық заңнамамен қатар халықаралық құқықтың 
көптеген нормаларымен де реттеледі. Айтып отырғанымыз, құқықтық көмек пен азаматтық, 
жанұялық және қылмыстық істер (немесе тек  қылмыстық істер)  жөніндегі  құқықтық 
қатынастар туралы негізгі келісімдердің нормалары ғана емес, сонымен қатар Қазақстан 
Республикасының құқық жүйесінде елеулі орын алатын, қылмыстылықпен күрестегі 
мемлекеттердің ынтымақтастығы туралы үкіметаралық келісімдер мен ведомствоаралық 
сипаттағы келісімдері сияқты басқа да актілердің нормалары. Қылмыстық істер бойынша 
құқықтық көмек көрсетуді жүзеге асыру кезінде олар, сұраныстарды орындау, 
процессуалдық әрекеттерді жүргізуді қоса алғанда, негізгі мемлекетаралық келісімдерді 
нақтылайды және толықтырады. Сондықтан, құқық қолданушылар, прокуратура қызметкері 
болса да,  ішкі істер қызметкері болса да, басқалар болса да, құқықтық көмек туралы 
сұраныстарға жауап дайындағанда  үкіметаралық келісімдер мен ведомствоаралық сипаттағы 
келісімдердің ережелерін де ескеруге тиіс. 

Өзара құқықтық көмек институтына жанама ғана қатысы бар, сөйте тұра қылмыстық 
істер бойынша құқықтық көмек көрсетудің жекеленген процессуалдық әрекеттерін жүзеге 
асыру кезінде ескерусіз қалдыруға болмайтын, тағы бір нормалар тобына назар аудару 
қажет. Сөз халықаралық қылмыстар мен халықаралық сипаттағы қылмыстармен күрес 
туралы әмбебаб және аймақтық конвенциялар туралы болмақшы. Мысалы, 1999 жылғы 
терроризмді қаржыландырумен күрес туралы Халықаралық конвенция, 2000 жылғы БҰҰ-
ның трансұлттық ұйымдасқан қылмыстылыққа қарсы Конвенциясы, 2003 жылғы  БҰҰ-ның 
жемқорлыққа қарсы Конвенциясы - халықаралық ынтымақтастықтың жалпы аспектілерін 
жан-жақты қарастыратын және ең қауіпті қылмыстарға қарсы әрекет аясында адамдарды 
жауапкершілікке тарту үшін немесе үкімді орындау үшін қайтаруды нақтылайтын 
нормалардан тұрады. Қылмыстық істер бойынша құқықтық көмек көрсету институты 
дәстүрлі келісімдер, сонымен қатар қылмыстылықпен күрес туралы әмбебаб және аймақтық 
конвенциялар жасау нәтижесінде қарқынды дамып келе жатқандығын ескеру керек. Ендігі 
жерде ресей ғалымы Л.А.Лазутин күн тәртібінде құқықтық көмек және қылмыстық істер 
бойынша құқықтық қатынастар туралы әмбебаб конвенция жасау өзекті мәселе екендігін 
айтады[4]. Бұл құжат кешенді, құқықтық көмектің барлық элементтерін қамтитын болуға 
тиіс. Оның құрамына қайтару, сотталғандарды жазасын өтеу үшін беру, қылмыстық 
қудалауды жүзеге асыру да кіреді. 

Өзара құқықтық көмекті ұлттық деңгейде кодификациялау жолдары туралы мәселе де 
пікірталас тудырады. Бір жағынан қарағанда, осы салаға жататын нормаларды бір құжатқа 
біріктіру оларды дербес жалпы бөлімге (түсініктер, қағидалар) оқшаулауға және  құқықтық 
көмектің кейбір түрлерін осы қырдан қарастыруға мүмкіндік берер еді. Екінші жағынан – 
зерттеулер халықаралық құқықтық көмек туралы нормалар өздері құрамына кіретін құқық 
салаларымен органикалық байланыста болатынын дәлелдеп отыр. Бұл байланыстың  
көптеген жағдайда тығыздығы соншалық, құқықтық көмек туралы нормаларды тиесілі құқық 
салаларында дамыту тиімді болар еді.  

Айтылған ойлар, біздің ойымызша, осы мәселені кешенді ғылыми зерттеу қажеттілігін 
жоққа шығармайды, зерттеу халықаралық құқықтық көмекте тұрақты көзқарастың 
қалыптасуын, оның барлық түрлерінің заңмен реттелуін қамтамасыз етеді.  

Қылмыстық істер бойынша құқықтық көмек туралы нормаларды мемлекеттің іштей 
кодификациялауының екі жолы бар: құқықтық көмек туралы арнайы заң қабылдау (бірнеше 
мемлекетте заң қабылданған) немесе қолданыстағы Қазақстан Республикасының ҚПК мен 
ҚК-не толықтырулар енгізу. Қазақстан Республикасы,  Ресей  Федерациясы сияқты, екінші 
жолмен жүріп келеді. Халықаралық құқықтық көмек туралы нормаларды тиісті құқық саласы 
шеңберінде кодификациялаудағы табыс, оның қаншалықты келісіп жасалғанына байланысты 
болады.  

Мұнай көптеген елдердің, тек ОПЕК мүшелері ғана емес, сонымен қатар, ОПЕК-ке 

қатыспайтын елдердің экономикаларында үлкен маңызға ие. Әдетте, дамыған мемлекеттер 
мұнайды импорттаса, дамушы мемлекеттердің экономикалары мұнай, газ сияқты 
шикізаттарға тәуелді болады. Өкінішке орай, сол мұнайға тәуелді елдердің қатарында 
Қазақстан да бар. Қазақстан Республикасы Ұлттық Экономика Министрлігі Статистика 
комитетінің соңғы мәліметі бойынша, еліміздің экспортының 72 проценттен астамы мұнай 
және өзге де энергетикалық тауарлар [1].  Сондықтан, ОПЕК аясында қабылданып жатқан 
шешімдер, мұнай бағасының өзгеруі біздің хал-жағдайымызға тікелей әсер етеді. Оны біз 
күнделікті тұтынатын тауарларымыздың мұнай бағасының арзандап-қымбаттауына 
байланысты өзгеріп тұратындықтарынан байқай аламыз. Мұнай нарығындағы 
тұрақтылықты, сол арқылы аймақтағы және еліміздегі экономикалық конъюнтураны сақтап 
тұруда ОПЕК шешуші рөлді атқаруы тиіс. 

Жалпы ОПЕК пен бұрынғы посткеңестік елдердің ынтымақтастығы салыстырмалы 
түрде жақында орнады. Бұл елдердің арасында маңыздылығы жағынан бірінші орынды, 
әрине, Ресей алады. Ресей басшылығы ОПЕК-пен тығыз қарым-қатынас орнату қажеттілігі 
туралы жиі айтады [2, 7]. ОПЕК, сонымен қатар, Ресейдің әріптестері – Қытаймен, Каспий 
жағалау елдерімен ынтымақтастық орнатуға мүдделі. Ресей мен ОПЕК арасында орнаған 
осындай диалогта біздің ел барынша өз мүдделерін қорғап қалуға қадамдар жасап отыр. Біз 
білетіндей, Қазақстанның мұнай өнеркәсібі Ресеймен тығыз байланысты. Қазақстандағы 
мұнай кен орындарында ресейлік «ЛукОйл», «ГазПром» компаниялары толыққанды жұмыс 
істеп жүр. Каспий теңізі алқабында ресейлік компаниялардан басқа бірқатар шетелдік 
компаниялар да жұмыс істеп жатыр. Олардың қатарына батыстық Chevron, Eni, Exxon Mobil, 

